ДУА “Пагост-Загародская сярэдняя школа імя славянскіх асветнікаў Кірыла і Мяфодзія”  Пінскага раёна

Пашалюк Таццяна Васільеўна, настаўніца пачатковых класаў,

вышэйшая кваліфікацыйная катэгорыя

Урок матэматыкі ў 2 класе

ТЭМА: Замацаванне

ЗАДАЧЫ: замацоўваць уменне рашаць задачы вывучаных відаў, веданне таблічных выпадкаў складання і аднімання; ствараць умовы для  развіцця навыкаў вуснага лічэння, правільнай матэматычнай мовы, увагі, лагічнага мыслення; садзейнічаць выхаванню патрэбы ў клапатлівых адносінах  да чатырохногіх сяброў.

АБСТАЛЯВАННЕ: падручнік,  наглядны матэрыял (дрэва поспеху самаацэнкі), карткі з заданнямі для работы ў парах, выявы герояў мультфільмаў.

I. Арганізацыйны этап.

Прывітанне, хлопчыкі і дзяўчынкі. Давайце пачнём наш урок з пажадання адзін аднаму поспеху. 

Мы слухаем і чуем вушамі.

Мы глядзім і бачым вачамі.

Мы працуем і думаем галавой.

· Скажыце, што значыць: працаваць галавой? (Гэта значыць думаць.)

· Сёння мы не адыдзем ад гэтага правіла і будзем працаваць рукамі, вачамі і галавой.

II. Этап праверкі дамашняга задання.
С. 45, №1

· Што аб’ядноўвае першы і трэці прыклады? (У адказе двухзначныя лікі.)

· Зачытаць выкарыстоўваючы матэматычную тэрміналогію апошні прыклад.
· Зачытаць прыклад з адказам 5.
Праверка рашэння задачы с.45, №2 па ключы. Ацэнка работ на дрэве поспеху (Дадатак 7). Крытэрыі ацэнкі:

“зялёны лісток” – правільна;

“жоўты лісток“ –  некалькі памылак;

“чырвоны лісток“ – усё няправільна.
III. Этап актуалізацыі ведаў.
Пачнем наш урок з размінкі для розуму.
1. Матэматычны дыктант. Запіс на лістках толькі адказаў.
· Запішыце найменшы двухзначны  лік.

· Павялічце лік 11 на 4.

· На колькі 10 менш 19?

· Знайдзіце суму лікаў 10 і 2.
· Задуманы лік паменшылі на 5 і атрымалі 12. Запішыце задуманы лік.
· Запісаць, чаму роўна рознасць лікаў 18 і 5.
· Пасля 19 кастрычніка наступіць ? кастрычніка.

Усе гэтыя лікі запісаць у парадку ўзрастання. (Праверка па ключы, размешчаным  на дошцы.) На дрэве поспеху з’яўляецца яшчэ адзін лісток, колер якога паведамляе на колькі правільна выканана заданне (крытэрыі глядзіце вышэй).

2. Рашэнне задач.

Сабачка Пушок на сняданак атрымаў 10 костак, гэта на 6 костак больш,   чым сабачка Тузік. Колькі костак атрымаў Тузік?

Шарык у панядзелак 7 разоў абышоў лес у пошуках здабычы. А ў сераду зрабіў на 4 абходы больш. Колькі абходаў зрабіў Шарык у сераду, каб смачна паесці?
IV. Этап  замацавання пройдзенага матэрыялу.
Кожнаму ліку, звернемся да матэматычнага дыктанта, адпавядае слова:  9 – мы, 10 – ў, 12 – адказе, 13 – за, 15 – тых, 17 – каго, 20 – прыручылі.
 Зачытаць атрыманае выказванне. 

        “Мы ў адказе за тых, каго прыручылі” – словы французскага пісьменніка Антуана дэ Сент-Экзюперы, аўтара казкі “Маленькі прынц”. 

Як вы разумееце сэнс гэтых слоў?

Што значыць любіць жывёл? (Адказы дзяцей.)

Так. Любіць жывёл – значыць ведаць пра іх як мага больш: назіраць за імі, знаходзіць цікавыя звесткі ў энцыклапедыях, на прасторах інтэрнету, а самае галоўнае дапамагаць ім. 

Узяўшы сабаку, трэба яго даглядаць, несці за яго адказнасць у любую мінуту і ў любым месцы. Жывая істота прывязваецца да цябе, адкрыта перад табой, мае патрэбу ў тваёй дапамозе. Выкінуць на вуліцу або завезці ў лес сабаку – вялікая здрада. 

Сабакі першымі сярод жывёл сталі дамашнімі. Ёсць пагранічныя сабакі, якія стаяць на варце дзяржаўных меж, сабакі-павадыры, якія дапамагаюць сляпым, сабакі-выратавальнікі. А хто з вас бываў у цырку? Нельга забыць выступленні дрэсіраваных сабачак. У паўночных краінах для перамяшчэння выкарыстоўваюць запрэжкі ездавых сабак. Несправядліва будзе, калі не ўспомнім братоў нашых меншых, якія разам з людзьмі ваявалі на франтах (Дадатак 1).
А самае вялікае прызначэнне сабак – быць сябрам.

Таму сабакам прысвечаны вершы, песні і прымаўкі. Яны з’яўляюцца героямі казак, мультфільмаў. Гэтыя героі і захацелі папрысутнічаць у нас на ўроку. Але не проста папрысутнічаць, а падрыхтавалі для нас цікавыя заданні: задачы, якія мы рашалі на папярэдніх уроках, прыклады на  складанне і адніманне лікаў у межах 20, складанне і адніманне з лікам 7(задачы ўрока).
Пачынаем работу. Першыя героі – сабакі-касманаўты (Дадатак 2).
1. 19 жніўня 1960 года з касмадрома Байканур у космас паляцелі Белка і Стрэлка. Яны 17 разоў абляцелі вакол Зямлі, а 20 жніўня здзейснілі мяккую пасадку.  

Заданне:
· ад ліку 19 палічыць тройкамі да ліку 37;

· запісаць у сшытках пяць лікаў, якія папярэднічаюць ліку 17;

· выкарыстоўваючы лічбы, якія ўжываюцца для запісу года палёту,  запісаць найбольшыя і найменшыя двухзначныя лікі (96, 10) ;
· як з ліку 17 атрымаць лік 20? ( запіс у сшытках);
· скласці лічбы, якія ўжываюцца для запісу года палёту ў космас, атрыманы лік павялічыць на 4. Самаправерка. 
Малайцы!

2. Заданне ад Шарыка, героя любімага мультыплікацыйнага фільма “Трое з Прастаквашына” (Дадатак 3). 

Што помніце пра гэтага сабаку?

Памылкова выдзяляюць пароду дварняг. На самай справе гэта не так. Няма такой пароды. Ёсць група сабак, якая ўключае мешанкі парод. Дварнягі адрозніваюцца памерамі, афарбоўкай, будовай цела. Іх выдзяляе моцнае здароўе. Яны ўдзельнічаюць у эксперыментах, іх выкарыстоўваюць для стварэння медыцынскіх прэпаратаў.

Чым вам запомніўся Шарык? Адданы, з лагодным норавам, памяркоўны, адрознівае таварыскасць, таму і заданне ад яго не цяжкае. 

Работа з падручнікам с. 46, заданне №1 па варыянтах.

1 варыянт – першы слупок;
2 варыянт – другі слупок.
Узаемаправерка работ. Ацэнка  работ на лінеечцы поспеху.
3. Музыкальная хвілінка адпачынку.

4.Рашэнне задачы с. 47 пад  № 7 . 

Наступнага героя казк, я спадзяюся,   вы пазнаеце  адразу. Ласкавы, гуллівы, разумны і ў той жа час інтэлігентны. Увесь час дапамагаў Мальвіне. Так,  Пудзель Артамон з казкі “Прыгоды Бураціна або Залаты ключык” (Дадатак 4). Таму і заданне не з простых.

· Што неабходна знайсці ў задачы? 

· Ці можна адразу адказаць на пытанне?

· Што для гэтага трэба ведаць?

· Паўтарыце пытанне задачы. Якім дзеяннем мы зможам на яго адказаць?

 Самастойны запіс рашэння задачы.

 Калектыўная праверка рашэння задачы з тлумачэннем. Самаацэнка на лінеечцы поспеху.

Пудзель задаволены вашай работай і часта будзе заходзіць да нас з заданнямі.

5. Работа ў парах. Разглядванне ілюстрацыі да казкі “Сабака і воўк” (Дадатак 5).

Лёс у сабакі цяжкі. За тое, што ён пастарэў і стаў горш бачыць,  скупая гаспадыня перастала яго карміць, а потым і зусім  выгнала з дому. 

Народная прыказка нагадвае: “Няма дрэнных сабак, ёсць дрэнныя гаспадары”.

Заданне ад старога сабакі. Работа ў парах.

6. Гімнастыка для вачэй (трэнажор).



· Знайдзіце заканамернасць размяшчэння лікаў, запоўніце пустыя клеткі (сума лікаў у трох клетках роўна 20 ).

· Чаму роўна сума трох  лікаў у пірамідках? 








Праверка работ. Самаацэнка.

7.  Гульня “Парашутысты”. Таксама папрацуем у парах.  Калі вы  дасце  правільныя адказы, то вашы парашуцікі прызямляцца ў цудоўным месцы.  

· Успомнім адзінкі даўжыні. Колькі сантыметраў у адным дэцыметры? 
 (Арганізуецца калектыўная праверка.) 

Вы хутка справіліся з заданнем, а самае галоўнае амаль усе правільна знайшлі адказы. Таму ўсім класам наведаем горад Нясвіж, дзе ўстаноўлены  помнік гераічнаму сабаку, які выратаваў на паляванні князя Радзівіла (Дадатак 6). У час палявання на князя напаў мядзведзь. Сабака адцягнуў увагу драпежніка ад свайго гаспадара, а сам загінуў.    

А зараз давайце паглядзім на лінеечкі поспеху. І на дрэве поспеху размесцім лісток такога колеру, які адпавядае правільнасці выкананых заданняў ад казачных герояў. Нагадваю аб крытэрыях ацэнкі:
“зялёны лісток” – правільна;

“жоўты лісток“ –  некалькі памылак;

“чырвоны лісток“ – усё няправільна.

V. Этап інфармавання аб дамашнім заданні.
С. 47, №1: прыклады запісаць у два слупкі.

С. 47, №2: ці можна адразу начарціць адрэзкі?Чаму?Як знайсці даўжыню Галінага адрэзка?
VI. Этап падвядзення вынікаў урока. Вось і закончыўся наш урок. На мой погляд, вы працавалі актыўна, дружна і старанна. Па зялёных і жоўтых лістках на дрэвах  поспеху відаць, што матэрыял засвоены. Ёсць невялікія недарэчнасці і памылкі. Але, хто не працуе, той не памыляецца. Не мала важна і тое, што вы яшчэ раз усвядомілі,  як трэба адносіцца да чатырохногіх сяброў.
VII. Этап рэфлексіі.   Прыём “Уся справа ў капелюшы”. Навучэнцы пад мелодыю песні “Пропала собака” перадаюць капялюш. Калі спыняецца музыка, той, у каго галаўны ўбор, аналізуе сваю работу на ўроку (або работу аднакласнікаў), абгрунтоўвае сваё выказванне.

ДАДАТАК 1

Пагранічны сабака

Сабака-павадыр

Сабака-выратавальнік

Сабакі- цыркачы

Ездавыя сабакі

Сабакі – героі вайны

ДАДАТАК 2

Сабакі – героі космасу

ДАДАТАК 3

Шарык з Прастаквашына

ДАДАТАК 4

Пудзель Артамон

ДАДАТАК 5

Сабака з беларускай народнай казкі “Сабака і воўк”

ДАДАТАК 6

Помнік гераічнаму сабаку ў Нясвіжы
ДАДАТАК 7

